
„Trumpur“ og eldingar. Kolsvarti, stríðsóði tíkarsonurinn og morðsvallið á Gaza 

Þann tuttugasta þessa mánaðar verður Donald Trump, bráðum konungur af 

Grænlandi og Kanada, öðru sinni vígður til embættis forseta Bandaríkjanna. Á meðan 

brennur Englaborgin eins og Róm forðum - og regnboðaslökkviliðið fær ekkert við 

ráðið.  

Eftir nokkurt flakk innan „sameiningarflokksins“ (Uniparty), staðnæmdist Dónaldur í 

fylkingu Lýðveldissinna (Repúblíkana) eins og fleiri í herbúðum hans.  

Samtímis kveður tortímandinn, Joseph Biden, eins og Gyðingarnir, Jake Sullivan og 

Anthony Blinken, annars vegar þjóðaröryggisráðgjafi Samrunaheimsveldis 

Bandaríkjanna og Ísraela, og hins vegar utanríkisráðherra. Jake hefur lýst  

hollustuvandræðum sínum í blaðaviðtali. 

Það færi vel á því, að Dónaldur bjóði einum dyggasta stuðningsmanni bandarískrar 

tortímingarstefnu í veröldinni, Þorgerði Katrínu Gunnarsdóttur, til vígsluteitis í 

Washington. Þórdís Kolbrún Reykfjörð Gylfadóttir verðskuldar einnig boðkort.  

En líklega hafa stöllurnar ekki keypt hlutabréf í Dónaldi. Hefðu þær hins vegar greitt 

eina milljón dala ættu þær öruggt sæti í teitinu og jafnvel líka á skrautsýningu með 

Dónaldi og Melaníu: „One Light Sunday Service.“ 

Úrsúla „Medúsa“ von der Leyen er væntanlega heldur sneypt. Henni er ekki boðið. Ei 

heldur Keir Starmer, Bensa-barnamorðinga og Recep Tayyib Erdogan. Hvað veldur? 

Mun Dónaldur í raun lýsa yfir stríði gegn hinu eldforna alheimsauðræði 

bankajöfranna, sem hafa höfuðstöðvara sínar í City of London og útibú á Wall Street – 

og veita þannig eftirlits- og tækniauðjöfrunum (PayPal og Silicon-genginu) 

brautargengi á kostnað hinna gömlu? Ætli hann reyni í alvöru að ná stjórn á 

djúpríkisleyniþjónustunum? Um það snýst baráttan á heimavelli. 

En hún er vitaskuld tengd baráttunni á útivelli, því náin samvinna á sér stað um þróun 

njósnatækni milli Ísraela og Bandaríkjamanna. Engir hafa betri tök á þessari 

rafeindatækni og beitingu hennar við njósnir og dráp. Henni er t.d. beitt til að drepa 

fólk á Gaza. Eftir nokkur hneykslismál lögðu Bandaríkjamenn þessa tækni (zero click) á 

hilluna. En nú virðist hún hafa verið notuð sem skiptimynt, þegar þrýst var á Bensa-

barnamorðingja til að líta upp úr manndrápum á Gaza. 

Barnamorðinginn var að vísu hirtur hressilega, þegar Dónaldur sendi veröldinni 

umsögn Jeffrey Sachs um hann. Umsögnin er þessi: 



„Netanyahu er enn iðinn við þann kolann að fá okkur til að berjast við Íran. Hann er 

kolsvartur tíkarsonur, því hann hefur sært okkur til endalausra styrjalda.“ 

Væntanlega hefur þessi skellur valdið nokkrum rasssviða hjá Barnamorðingjanum. En 

það verður engra stefnubreytinga þörf hjá Samrunaheimsveldinu. Stefnan var lögð 

fyrir rúmum aldarfjórðungi síðan.  

Þegar gíslarnir eru komnir heim og Barnamorðinn hefur snyrt ásjónu sína ofurlítið, 

verður höggvið í sama hnérunn. Hugsanlega þó ekki fyrir stríðið gegn Íran og Jemen. 

Barnamorðinn finnur vafalaust huggun í orðum lærifeðra sinna í 

Sionfasistahreyfingunni, ekki síst í orðum „heimahugmyndafræðingsins,“ Zeev 

Jabotsinsky (1880-1940), og sjálfs forsætisráðherrans, David Ben-Gurion (1886-1973): 

„Við verðum að flæma Arabana á brott og taka land þeirra … og þurfi að beita valdi … 

til að tryggja rétt okkar til að byggja landið, þá gerum við það.“ (5. okt. 1937 í bréfi til 

sextán ára sonar síns, Amos.) 

Í dagbókinni, klykkir hann út með þann 18. júlí 1948: „Við verðum að gera allt, sem í 

okkar valdi stendur til að tryggja, að þeir [Palestínumenn] snúi aldrei aftur.“ 

Hamasliðar fengu einnig sitt trump: „Ef gíslarnir verða ekki komnir til síns heima, áður 

en ég vígist til embættis, mun fjandinn verða laus í Miðausturlöndum. Og það mun 

ekki koma sér vel fyrir Hamas, og satt best að segja mun það koma öllum illa. Helvíti 

mun opnast. Ég þarf ekki að hafa fleiri orð um það. Þannig er nú það.“ Svona tala 

sjálfumglaðir valdsmenn. 

Morðsvallið á Gaza heldur áfram eins og árásir á Líbanon, meðan á „vopnahléinu“ 

stendur. Eftirlits- og gervigreindartækni er óspart beitt og auk þess eru sérstakar 

morðsveitir sendar á vettvang. Í viðtali sagðist einum hermannanna svo frá: 

„Það er enginn á stjái á götunum, nema lítill strákhvolpur, sem leikur sér í sandi í 

húsagarði. Skyndilega sprettir liðsforinginn úr spori, grípur drenginn, brýtur handlegg, 

olboga og fótlegg … traðkaði á maga hans þrisvar sinnum og lét sig hverfa. Við stóðum 

þarna gapandi af undrun … Hann tjáði mér, að „þessi börn þurfi að deyða um leið og 

þau líta dagsins ljós.“ Þetta verður leyfilegt, um leið og liðsforinginn gefur slíkt 

fordæmi.“  

Annar sagði: „Þetta [drápin] eru eins og fíkniefni … þér líður eins og þú sért 

lagabókstafurinn sjálfur, þú semur reglurnar.  Eins og þegar Ísrael er yfirgefið og þú 

stígur fæti á Gaza-ræmuna, þá sértu Guð [almáttugur].“ 



Sprengju- og morðæðið nær til Gaza, Vesturbakkans, Líbanon og Sýrlands. Þar er allt 

jafnað við jörðu. Hér um bil, hvar sem Samrunaheimsveldið kemur, er sviðin jörð. 

Landnám Ísraels heldur áfram í Sýrlandi. Og bráðum verður látið sverfa til stáls í Íran 

og Jemen. Þau eru bæði á listanum yfir ríki, þar sem – eins og í Írak – skal kollsteypa 

stjórnum og leiða landsmönnum fyrir sjónir gildi mannréttinda, frelsis og lýðræðis. 

Þeim leiðangri er ekki lokið í Úkraínu, enda þótt heyrst hafi mörg trump í þá veru. Það 

er engu líkara en að stríðshaukarnir í hirð Dónalds haldi, að þeir geti með einhverju 

móti skákað Rússum hernaðar- og siðferðilega. En það geta hvorki þeir né gervallt 

Nató.  

En Íslendingum þykir sjálfsagt að kaupa vopn handa Úkraínumönnum, svo vopna megi 

unglingsstrákana gegn harðsvíruðu herliði Rússa. Berjumst til síðasta Úkraínustráks, 

segja íslenskir stjórnmálamenn. 

Meðal stuðningsmanna íslenskra stjórnvalda er það kallað vestræn samvinna í 

varnarmálum, „stabíl“ utanríkismálastefna. Sömu aðiljar taka undir lýsingar 

ráðamanna í Ísrael og kalla Palestínumenn dýr og styðja pyndingar á palestínskum 

föngum. Og aumingjans utanríkisráðherrann er svo heillum horfinn, að hann segist 

ekki vita, hvort „þjóðarmorð“ sé framið á Gaza. 

Hún gæti t.d. sótt menntun til Ísraelans, Amos Goldberg. Hann segir: „Ég er ísraelskur 

prófessor í Helfararfræðum. Í hartnær þrjátíu ár hef ég rannsakað Helförina og kennt 

um hana, þjóðarmorð og ríkisofbeldi. Og heyri allir, sem heyra vilja: Það er framið 

þjóðarmorð á Gaza.“ 

Pyndingaböðlarnir í ísraelskum fangelsum eiga líka dygga stuðningsmenn meðal 

ísraelsku þjóðarinnar. Það brutust meira að segja út mótmæli, þegar átti að draga þá 

fyrir dóm. En þannig eru ekki allir Ísraelsmenn. Vonandi sætir hinn skynsami og 

mannúðlegi hluti þjóðarinnar, þ.e. sá, sem ekki er flúinn af hólmi, færis, og gerir 

uppreisn gegn Síonfasistunum, sem lifa í heimi sjö alda gamalla trúarkreddna með 

dyggum stuðningi Bandaríkjanna, sem útvega þeim vopn og fjármuni. 

Ríki Evrópu og Evrópusambandið er selt undir sömu sök. Úrsúla „Medúsa“ von der 

Leyen sagði fyrir skömmu, þegar hún var í heimsókn í Ísrael:  

„{Ég er] afskaplega hamingjusöm (happy) að vera komin til Ísrael. Við skulum 

einhenda okkur í að styrkja félagsskap vorn.“ Hún var áreiðanlega ekki í þeim 

erindagjörðum að frelsa um tuttugu þúsund gísla í fangelsum gestgjafa sinna. 



Úrsúla Medúsa virtist heldur ekki hafa áhuga á því að inna ísraelsk stjórnvöld eftir 

nýútkominni skýrslu Amnesty International. Þar er lýst hryllilegum aðförum 

Ísraelsmanna gagnvart Palestínumönnum.  

Skýrslunni var andæft bæði af ísraelskum stjórnvöldum og Ísraelsdeild samtakanna. 

Gyðingahatur, segja þau eins og ævinlega. Deildin hefur nú verið klofin frá 

aðalsamtökunum. Nýju lögin frá Knesset þess efnis, að fangelsa megi fólk í fjögur ár, 

án dóms og laga, vöktu heldur ekki athygli. 

Það er eins og Dónaldur og Úrsúla Medúsa keppist um, hvort sé besti vinur 

Ísraelsmanna. En Dónaldur hefur einmitt lýst því yfir, að hann eigi vinninginn. Stefna 

hans í Miðausturlöndum snýst um það að styrkja stöðu Ísraels hernaðarlega og 

efnahagslega. Hann á hlutdeild í þeim vota draumi Barnamorðingjans að gera Ísrael að 

eins konar orkumiðstöð í Levantíu. Þess vegna þurfa Gazabúar að víkja. 

Málaliðafyrirtækin bítast þegar um bitann á Norður-Gaza og fasteignafélög taka út 

lóðir. 

Sama má um gamla, holdvota drauma um Stór-Ísrael segja. Þegar Íranar og Jemenar 

hafa verið lagðir að velli ættu vegir að liggja til allra átta í því viðfangi. 

Heimveldisdraumar Bandaríkjanna eru vitaskuld ekki nýir af nálinni. Í þinginu 1866 var 

lagt fram frumvarp þess efnis að kaupa hluta þeirra landsvæða af Bretum, sem síðar 

urðu Kanada. Það náði þó ekki fram að ganga, en á fjórða áratugi síðustu aldar (War 

Plan Red 1934) var hreyft hugmyndinni um að leggja undir sig Kanada, samkvæmt 

áratugagömlum áætlunum. Varpa skyldi sprengjum á Montreal, Quebec City, Halifax 

og Vancouver. Eiturgas var einnig í vopnabúrinu. 

Þegar Bandaríkjamenn fengu algleymisheimsveldiskveisu í kjölfar annarrar 

heimstyrjaldarinnar, var á vegum yfirvalda teiknað kort, þar sem Bandaríkin ná frá 

Panama til Grænlands og Kanada. Monroe yfirlýsingin þ.e. að Ameríka öll sé 

heimavettvangur Bandaríkjanna, hefur heldur aldrei verið felld úr gildi. 

Það var einnig á því méli að fæddust hugmyndir um „tækniræðið“ (technocracy). Það 

vill svo til, að það var afi Elon Musk, Joshua Haldemann, sem var helsti 

hugmyndafræðingur þess. Eplið fellur sjaldan langt frá eikinni. Steve Bannon, 

„samherji“ Elon í hirð Dónalds, segir hann „illskustrák“ (evil guy). 

Emmanuel Pastreich, forseti Asíustofnunarinnar (Asia Institute) leiðir einnig rök að því, 

að Trump-hirðin muni svo ybba kíf við Norður-Kóreu að leiði til stríðs, sem Kínverjar 

neyðist til að taka þátt í.  



Aukin heldur grunar hann, að næsta stórstyrjöld gegn hinum illu, þ.e. Rússum og 

Kínverjum, verði lágstjörnustríð (low orbit), gervitunglastríð. Umgjörðin verður kerfi 

Elon Musk, Star Link og 5G geislun. Gaman, gaman! 

Ég á mér líka draum; að Dónaldur fari kollhnís og kúvendingu; lýsi yfir friði við 

jarðarbúa, sverji að láta þá í friði fyrir frjálsri þjóð hinna guðsgefnu forlaga (manifest 

destiny, exceptional, land of the free and the brave) og hinnar útvöldu í Ísrael, taki upp 

uppbyggingarstefnu fyrri forseta og bandarískra athafnamanna í samvinnu við Rússa, 

Kínverja og fleiri þjóðir, og geri veröldina að góðri vistarveru.  

Fyrir því verður Dónaldur að kasta fyrir róða heimsveldisstjórntæki Bandaríkjanna, 

„regluvæddri alþjóðaskipan“ (rules-based international order), sem íslensk stjórnvöld 

eru svo hrifin af. 

En því miður segir sagan okkur, að það muni ekki leyfa bankaveldi öfugugga og 

meinsærismanna, sem nærast á stríðum og illsku.  

Félagsfræðingurinn, Edward Curtin, lýsir Bandaríkjunum frá eigin sjónarhóli: 

„Ég hef alið allan minn aldur í Bandaríkjunum. Á minni ævi hafa þau orðið öflugasti 

slátrari heimsins. Ferillinn hófst með kjarnorkusprengjum á Hírósíma og Nagasaki, þá 

tóku við látlaus stríð, morð á leiðtogum innanlands og utan, þ.m.t. Kennedy forseti, 

stjórnum var kollvarpað, miskunnarlausir einræðisherrar og hryðjuverkamenn voru 

vopnvæddir og studdir til dáða. Efnahagurinn varð háður stríðsrekstri.“ (Síðustu 

dæmin eru Úkraína, Sýrland, Rúmenía, Georgía, Venesúela, Ísrael og Jemen.) 

Minni að lokum á orð Franklin Delano Roosevelt (1882-1945): „Sannleikur málsins er 

sá …, að í stóru miðstöðvunum eru auðjöfrar, sem átt hafa ríkisstjórn Bandaríkjanna 

frá tímum Andrew Jackson.“(1767-1845) 

